AS PRIMEIRAS CIVILIZACIÓNS.

As primeiras civilizacións organizadas en cidades fórmanse hai 8000 anos, grazas ao desenvolvemento da agricultura, ao redor de grandes ríos: 


-Entre o Tigris e Eufrates: Mesopotamia.


-Nas márxes do Nilo: Exipto.

MESOPOTAMIA.

1. Primeiras cidades-estado.


Apareceron no IV milenio a. C. na rexión de Summer, preto da desembocadura dos ríos Tigris e Éufrates. Aos seus habitantes chamábanlle sumerios. Eran cidades independentes unhas de outras. Cada unha delas tiña unhas normas e un xefe distinto ás demais. As máis coñecidas foron Lagash e Uruk.

Estaban rodeadas por murallas e ao seu arredor extendíanse campos de cultivo, atravesados por canles de rego que aproveitaban a auga dos ríos. A maioría dos seus habitantes eran agricultores e pastores.


No centro da cidade construíase o templo (cigurat) dedicado ao deus que a protexía. Alí vivían os sacerdotes. O xefe dos sacerdotes era a máxima autoridade política e relixiosa da cidade.


A súa relixión era politeísta, é decir, crían en varios deuses.

2. Os Primeiros Imperios.


Co paso do tempo unha cidade foise facendo máis grande e máis forte e dominaría ás outras, así aparecerían os imperios. Por orde cronolóxica os máis importantes foron:


a. Acadios (Akkad) 3000 a. C.


b. Babilonios (Babilonia) 1800 a. C.



Foi o mellor organizado sobretodo durante o reinado de

Hammurabi que redactou o primeiro código de leis coñecido, grabado nuha estela de pedra (A estela de Hammurabi)


c. Asirios (Asiria) 1300 a. C. O seu imperio  extendíase dende o Golfo Pérsico ata o Mediterráneo.
d. Persas (Persia) No século VI a. C. o seu Imperio extendeuse
    ata o río Indo.

3. A orixe da escritura.

Xurdiu nas cidades mesopotámicas polo ano 3500 a. C. por mor da necesidade que tiñan os agricultores de rexistrar as propiedades das terras, das colleitas, de levar a contabilidade… En definitiva necesitaban  deixar constancia escrita e facer anotacións de actividades agrícolas que precisasen recordar máis tarde.

Despois de varios intentos, consolídase a escritura cuneiforme, os signos teñen forma de cuña, e realizábanse facendo incisións con canas de madeira en táboas de arxila húmida, a continuación deixábase secar ao sol, e os signos quedaban impresos. O código de Hammurabi escribiuse con estos signos.

Só uns poucos, os escribas, coñecían todos os signos. 
4. A arte mesopotámica.


-Arquitectura.

Na civilización mesopotámica apareceron por primeira vez dous elementos arquitectónicos moi importantes: o arco e a bóveda.


Os principais edificios foron os templos (cigurats) e os palacios.


Construíanse con ladrillos de barro (adobes) e recubríanos de betume para facelos impermeables á chuvia. 


Os cigurats son unha superposición de plataformas de ladrillo de forma pirameidal. No cume atopábase o santuario ou morada dos deuses.


-Escultura.


As obras escultóricas máis destacadas  son:

*Orantes. Son estatuas de homes ou mulleres rezando.


*Estatuas dos Reis. As máis famosas son as adicadas ao rei Gudea de  Lagash.


*Relevos. Para decorar as portas e muros dos templos e palacios.


*Estelas. Eran pedras planas nas que se facián incrustacións de 

           guerras e cacerías. Nelas tamén se escribían datos de contabilidade, codigos de leis, etc
EXIPTO.
1. Orixes.


A  civilización exipcia fórmase entre o V e o IV milenio a. C. cando varias tribus se concentran e constrúen os seus poboados ás beiras do Nilo. Exipto medra en torno a este río, que constituirá  a base dunha agricultura moi fértil. O seu territorio divídese en dúas rexións: 


-O Baixo Exipto: Extenso val formado polo delta do Nilo.


-O Alto Exipto: Terra árida onde só é posible a vida na estreita zona regada polas  augas do río.
2. O Nilo e a agricultura. 

O Nilo foi vital para o desenvolvemento da agricultura. Os exipcios só tiñan que estar pendentes de cando se ían producir as enchentes, para iso observaron as estrelas e  estableceron un calendario anual de 365 días. 


Cada ano no mes de xuño, comezaban as enchentes do río, que alcanzaban o seu máximo nivel en agosto. A medida que as augas ían retirándose;  unha lama fertilizante quedaba depositaba sobre as terras inundadas.  Nese  momento sementábase.  Durante os seguintes meses regaban, aproveitando as augas almacenadas. Antes de que volvesen as enchentes facíase a recolleita. Ao ano seguinte repetíase o mesmo proceso. Así, en lugar de deserto, as beiras  do Nilo convertíanse en hortas de alto rendemento.


Para facilitar a chegada da auga aos campos máis afastados , os exipcios desenvolveron sistemas de canalización e construiron diques para conter as augas, almacenalas e distribuilas polas terras circundantes. Así aumentou  a superficie cultivable e medrou a produción agrícola.

3. O Poder do Faraón.

O Faraón era a figura central arredor da que xiraba todo o sistema político, social, económico e relixioso do antigo Exipto. Era un rei   considerado como un deus, dono de todas as terras e símbolo da unidade do país.


Exercía o poder total en todos os ámbitos:


-Civil: Dirixía a administración do reino, facía as leis e nomeaba os funcionarios, encargados de facer cumplir aos exipcios todas as súas ordes. 

-Militar: Era o xefe supremo do exército ao que dirixía para protexer ao país  dous seus inimigos

-Relixioso: Presidía e celebraba ceremonias para solicitar os favores dos deuses e  darlles grazas polos beneficios recibidos. Tamén nomeaba aos sacerdo                            tes.


Cara o ano 3000 a. C. o faraón Narmer unificou o Baixo Exipto e o Alto Exipto  e coroouse cos atributos de ambos os dous reinos. Iniciouse así unha serie de dinastías (familias reais) que se sucederon no trono durante máis de 2500 anos.
4. Os grupos sociais:

a) Privilexiados:

-Altos funcionarios: eran os gobernadores, xefes militares e sacerdotes: Constituían a clase social máis importante do Antiguo Exipto. A miúdo eran agasallados polo faraón con terras  e outras riquezas. 
-Os escribas: Eran os que coñecían todos os segredos do cálculo e da complexa  escritura exipcia (escritura xeroglífica). Era unha escritura a base de debuxos que foi evolucionando ata que cada debuxo representou un son. O soporte empregado era  o papiro. 

b) Non privilexiados: 

-Campesiños (agricultores): eran a maioría da poboación. Traballaban as terras (sobre todo no verán)  e tiñan que entregar unha parte dos produtos obtidos aos funcionarios do faraón  ou aos sacerdotes do templo. Ademáis tiñan que prestar traballo gratuito e obrigatorio para a construcción de pirámides, templos etc. 

-Artesáns: Os oficios maís comúns eran: o tecido do liño, a cerámica, a ourivaría, o traballo do coiro e a preparación da pedra para a edificación de  pirámides e templos.

-Comerciantes: Intercambiaban productos agrícolas e artesanais. A vía de comunicación para transportalos era a navegación polo Nilo.

-Escravos: A maioría eran prisioneiros de guerra e eran obrigados a traballar nas minas e nas canteiras (os traballos máis duros).
5. As etapas do Antiguo Exipto.
Dende os primeiros faraóns (3100 a. C) e ata que os romanos conquistan Exipto (30 a. C.) sucedéronse épocas de esplendor: Imperio Antiguo, Imperio Medio  e Imperio Novo e outras de decadencia e inestabilidade: Baixo Imperio. 

Durante as épocas de esplendor . Exipto estaba gobernado por faraóns que controlaban o poder en todo o territorio, reinaban dende unha cidade que era a capital do reino, e conquistaban e dominaban aos pobos veciños.
 

-Imperio Antiguo: (2670 a. C.) A capital é Menfis. É un período de moita prosperidade. Constrúense as pirámides de Keops, Kefrén e Micerino.


-Imperio Medio: (2040 a. C) A capital é Tebas. É un período turbulento con moitas guerras e invasións.



-Imperio Novo: (1550 a. C.) As capitais son Tebas e Tell-el Amarna. Prodúcese unha gran expansión territorial durante o reinado do faraón Ramsés II. É o fin do Exipto unificado.

Durante o Baixo Imperio (715-30 a. C) Exipto estivo sometido a reinos extranxeiros: asirios, persas, gregos (no ano 332 a. C) Alexandre Magno conquistaría Exipto.)
Cleopatra foi a derradeira raíña dos exipcios e, tras a conquista romana (30 a, C) Exipto quedaría incorporado ao seu imperio.

6. A Relixión.


A relixión exipcia era politeísta, adoraba a moitos deuses. Os deuses máis populares eran Ra, deus do Sol e Osiris, deus dos mortos.



Os exipcios crían na persistencia da alma (ka) mentras se conservase o corpo. Con este fin a familia embalsamaba aos seus defuntos, que serían xulgados polo deus Osiris. Se o defunto superaba o xuizo podía entrar no máis alá (vida eterna), onde restablecía as súas actividades cotiás. Isto explica a finalidade relixiosa e funeraria das súas obras artísticas: templos para honrar os deuses e tumbas para os mortos. Estas tumbas (sobretodo as dos faraóns) eran grandiosas e ricas en enxovais (conxunto de obxetos depositados  na tumba para acompañar ao difunto). 

7. As tumbas. 



Os exipcios enterraban aos seus faraóns, membros da súa familia, funcionarios, militares ou sacerdotes destacados en tumbas construidas con bloques de pedra das canteiras e que trasladaban en barcos polo río Nilo. 



Tipos de tumbas: 

-Mastaba: Tumba en forma de tronco de pirámide, de planta rectangular. Comezaron a edificarse arredor do 3000 a. C.


-Pirámide: É unha tumba en forma da figura xeométrica piramidal orixinada pola superposición de mastabas. As máis coñecidas son as que fixeron construir en Gizeh para os faraóns Keops (146 m), Kefrén e Micerinos.     (Entre o 2500 e 2400 a C).
O faraón era conducido polos sacerdotes á pirámide, logo de ser momificado e quedaba depositado nun sartego na cámara funeraria, acompañado dun rico enxoval funerario, ( xoias, armas e utensilios que o acompañasen na outra vida). Para evitar que os ladróns descubrisen ou roubasen estes tesouros, a entrada quedaba selada e camuflada e no interior da pirámide abríanse galerías falsas de tipo laberíntico.

-Hipoxeo: É unha tumba escavada na rocha, na ladeira da montaña, sin identificación exterior, e, igual que as pirámides, cun trazado interior laberíntico para protexer dos ladróns á momia e os tesouros do faraón sepultado. A maioría destes hipoxeos están no Val dos Reis, preto de Tebas, e foron realizados para os faraóns das últimas dinastías exipcias. Teñen un gran valor as pinturas das súas paredes  e os tesouros que conservan, entre os que destaca a do faraón Tutankhamón (1346-1337 a. C)
8. Os templos.

Constrúíanse en honor aos deuses, como un lugar para renderlle culto. O deus estaba representado mediante unha estatua tanto en forma humana como de animal, ou combinando corpo humano e cabeza de animal. A estatua situábase na parte máis importante do templo: o santuario, a onde só podía acceder o faraón e os sacerdotes.

Hai dous tipos de templos:  os construidos ao aire libre, entre os que destacan os realizados durante o Imperio Novo  en Luxor e Karnak (Tebas), e os escavados na rocha (speos) que decoran a fachada con grandes esculturas, destacando os realizados no reinado de Ramsés II en Abú Simbel.


A diferencia dos templos de Mesopotamia, en Exipto dominan as liñas rectas, non hai arcos nin bóvedas (arquitectura arquitrabada).

